
Kirish. Korrupsiva — bu shaxsning o°z xizmat yoki lavozim vakolatlaridan shaxsiy manfaat yoki
boshgqa biror kishining foydasini ko‘zlab, qonunga zid tarzda moddiy yoki nomoddiy naf olishidir. Shu bi-
lan birga, bunday nafni noqonuniy yo‘l bilan berish ham korrupsiya hisoblanadi. Bu hodisa fugaro va davlat
vakili o‘rtasidagi ma’muriy munosabatlarning asl mohiyatini buzadi hamda jamiyat va davlat hayotida sal-
biy ogibatlarga olib keladi. Jamiyat taraqqiyoti, davlat boshqaruvi samaradorligi va fugarolik jamiyatining
barqarorligi insonning ma’naviy va axloqiy qadriyatlariga bevosita bog‘liqdir.

Adabiyotlar tahlili. Korrupsiya, shaxs mas’uliyati va axloqiy qadriyatlar g‘oyalari va konseptual
fikrlari ifodalangan merosini o‘rganish xususan, Markaziy Osiy mutafakkirlari Forobiy, Ibn Sino ma’naviy
merosida, xorijlik olimlar Elliott, Kimberly Ann [16], Lawore B [17], Arendt H. [ 13] O°zbekistonlik olimla-
rimiz M Xayrullayev [15], H Aliqulov [9], Muxtorov A., Aliyev B. [5] Norov T. [6] Ochilova B .[7] shu-
ningdek, O‘zbekiston Respublikasi Prezidenti Sh.M.Mirziyoyevning 2020-yil 29-iyundagi PQ-6155- qa-
rorida korrupsiyaga qarshi kurashda “halollik va mas uliyat madaniyatini shakllantirish” [1], Birlashgan
Millatlar Tashkilotining Korrupsiyaga qarshi Konvensiyasi [2], O‘zbekiston Respublikasining vangi tah-
rirdagi Konstitutsiyasi [3], O°zbekiston Respublikasining “Korrupsiyaga qarshi kurashish to‘g risida’gi
O°RQ-419-gonuni [4] ma’rifatli jamiyatining rivojiga salbiy ta’sir ko‘rsatishi mumkin bo‘lgan tanqidiy ga-
rashlari, jamiyat taraqqiyotiga yo‘naltirilgan konseptual fikrlari mazmuni mustagqil yondoshuv asosida o‘r-
ganilgan.

Tahlil va natijalar. Forobiy yirik ma’rifatparvar olim, u umr bo‘yiilm axtardi, bilim o‘rgandi.
Forobiyning o°z iborasi bilan aytganda, “bo‘shab qolgan diyorlar, odamlar so‘zlaridan meva terib yurdi”
[8;10-b.]. Uning “Fozil odamlar shahri” [8] asari ijtimoiy-falsafiy tafakkurning yuksak namunasi bo‘lib,
unda shaxs mas’ulivyati, axloqiy komillik va adolat tushunchalari jamiyat barqarorligining asosiy omili sifa-
tida talqin etiladi. Jamiyatning rivoji insonlarning axloqiy yetukligiga bevosita bog‘ligligini va alloma ga-

rashlarida “Har bir inson o°zini mukammallashtirish orgali jamiyatning mukammalligiga hissa qo‘shadi”,
[8:44-b.] deya ta’kidlagan.

Forobiy fikricha, “fozil shahar” tushunchasini ilgari surib, davlatni axloqiy tamoyillar asosida bosh-
qaruvchi rahbarni ideal jamiyatning markaziy shaxsi sifatida ko‘rsatadi. Unga ko‘ra, bunday rahbar:

e aqgliy jihatdan yetuk;

« axloqiy pok;

e adolatni eng oliy gadriyat deb biluvchi shaxs bo‘lishi kerak [8].

Bunday rahbar jamiyatda halollik, adolat va fugarolik mas’uliyatini mustahkamlaydi. Aksincha, no-
don voki manfaatparast rahbar davlatni “nofazilatli jamiyat” yo‘liga olib kiradi, bu esa korrupsiyaning ildiz
otishiga sabab bo‘ladi.

Korrupsiya Forobiy falsafasida, bu insonning fozil tabiatidan chekinishi, ya'ni “nafs va manfaat qul-
ligiga tushish™ holatidir. Bunday shaxs jamiyatga zarar yetkazadi, chunki u umumiy adolat mezonlarini bu-
zadi.

Forobiy o°z asarida adolat eng oliy fazilat sifatida ko‘riladi. Unga ko‘ra, adolat bu fagat huquqiy ka-
tegoriya emas, balki jamiyatdagi barcha munosabatlarning axloqiy mezonidir. Insonning mas’uliyati ham
ana shu adolat tamoyiliga asoslanishi kerak. Agar inson o‘z xatti-harakatlari oqgibatini tushunmasa yoki
ulami oqlashga urinib, adolatni buzsa, u nafaqat o‘zini, balki butun jamiyatni ma’ naviy inqirozga olib kira-
di. Adolat yaxshilik, donolik, saxiylik, shijoat, zehnlilik va shunga o*xshash tushunchalar bilan o‘zaro alo-
gada bo‘ladi. Forobiyning fikricha, yaxshilik insonning 3 ta ruhiy quvvatiga tegishlidir. Bular: aqliy naza-
riy, agliy amaliy, intiluvchi, tasavvur va his qilish qobiliyatidir [8].

Forobiy “fozil inson”ni nafaqat bilimli, balki axlogan barkamol shaxs sifatida tasvirlaydi. Unga ko*-
ra, har bir inson 0°z nafsini boshqarish, manfaatni emas, foydalilikni tanlash, adolatni ustuvor qo‘yish orgali
jamiyatga xizmat qilishi lozim. Bu g‘oya bugungi kunda korrupsiyaga garshi kurashning eng muhim fal-
safiy asosi sifatida talgin qilinishi mumkin: insonning o‘zini anglash, vijdonini uyg‘otish va ijtimoiy man-
faatni shaxsiy manfaatdan ustun qo‘yish.

Forobiy qarashlari bugungi Yangi O°zbekiston sharoitida ham o‘z ahamiyatini yo‘qotmagan. Uning
ta’kidlashicha, davlatning kuchi qonunlarda emas, balki fuqarolaming axloqiy fazilatlaridadir. Shu sababli
korrupsivaga qarshi kurashda:

—halollik madanivatini shakllantirish;

—yoshlar ongi va galbida fugarolik mas’uliyatini mustahkamlash;

—rahbarlarda axloqiy yetuklikni tarbiyalash eng samarali mexanizm sifatida ko‘riladi [8].

Markaziy Osiyo Sharq falsafasida Ibn Sino ma’nviy merosida nafaqat inson hagida, balki aqliy va
axloqiy vetuklik masalalari, shuningdek, inson va jamiyat o‘rtasidagi axlogiy muvozanat jamiyat barqaror-
ligining asosiy omili sifatida o‘rganiladi [10]. Mutafakkirning fikricha, insonning xulqi va irodasi jamiyat-
dagi barcha ijtimoiy munosabatlarning ma’naviy poydevorini tashkil etadi.

Alloma o°z asarlarida insonni agl, vijdon va halollik tamoyillari orqali boshqariladigan mavjudot si-
fatida ko‘radi. Shu bois shaxs mas’uliyati nafagat huquqiy majburiyat, balki axloqiy ongning faol holati si-
fatida baholanadi. Ibn Sino qarashlariga ko‘ra, insonning haqiqiy kamoloti uning nafsini boshqarish qobili-
yatida namoyon bo‘ladi. U “nafsni tarbiya qilishni insonni o°z xatti-harakatlarini nazorat qilishga, manfaat
va adolat o°rtasidagi muvozanatni topishga o‘rgatadigan jarayon deb biladi [ 10].

Mutafakkir fikricha, adolat barcha fazilatlarning markazida turadi. Agar jamiyatda adolat tamoyili
buzilsa, insonlarning o‘zaro ishonchi ham yemiriladi. Korrupsiya esa aynan shu ishonchni zaiflashtirib, ja-
miyatda befarqlik va axloqiy beqarorlik muhitini kuchaytiradi [11]. Shu bois Ibn Sino adolatni inson va
davlat o‘rtasidagi eng muhim axloqiy rishta sifatida ko‘radi.

Ibn Sino ta’limotida halollik, vijdon, sabr-toqat, mehnatsevarlik kabi qadriyatlar insonning “ichki
gonuni” sifatida talqin etiladi. Bu gadriyatlar insonni o°z nafsidan yuksaltiradi, uni jamiyat uchun masul
subyektga aylantiradi. Shu nuqtayi nazardan, korrupsiyaga garshi kurashda asosiy e’tibor tashqi jazoga
emas, balki insonning ichki axloqiy dunyosini sog‘lomlashtirishga qaratilishi kerak.

Ibn Sinoning bu qarashlari bugungi kun uchun ham dolzarbdir. Korrupsiyvaga garshi kurashning mu-
vaffaqiyati fagat qonuniy mexanizmlarga emas, balki insonning ichki axloqiy tayanchiga, va'ni vijdon, ha-
lollik va fuqarolik mas’uliyatining kuchayishiga bog‘liqdir. Shaxsning o°z xatti-harakatlari uchun javobgar-
likni his etishi, jamiyat oldidagi burchini anglash, bu korrupsiyaga qarshi kurashning eng samarali ma’naviy
vositasidir.

Mas’uliyat bu insonning o‘z xatti-harakatlari, garor va tanlovlari uchun javobgarlikni his etishidir.
Falsafada u erkinlik bilan chambarchas bog‘liq tushunchadir. Inson erkin bo‘lishi bilan birga, axlogiy me’-
vorlarga sodiq qolishi zarur.

Bugungi kunda korrupsiyaga qarshi kurashda aynan shu axloqiy javobgarlikni tiklash jamiyatning
ma’naviy yangilanishi uchun zarur asos bo‘lib qolmogda.

Xulosa. O‘zbekiston so‘nggi yillarda korrupsiyaga qarshi kurash sohasida keng ko‘lamli islohotlarni
amalga oshirmoqda. “Halollik milliy harakati”, “Korrupsivasiz soha” tashabbuslari, shuningdek, ta’lim tizi-
mida halollik fanining joriy etilishi axloqiy qadrivatlar asosida jamiyatni yangilashga xizmat qilmoqda. Bu
jarayonlarda asosiy ¢’tibor inson ongini o°zgartirish, ya'ni shaxsning mas’uliyatini uyg‘otishga garatilgan.

Korrupsiyaga qarshi kurashish nafagat huquqiy, balki falsafiy va ma’naviy masaladir. Shaxs mas’u-
livati va axloqiy qadriyatlaming uyg‘unligi jamiyat taraqqiyotining poydevori bo‘lib xizmat qiladi. Falsafiy
nuqtai nazardan, korrupsiva insonning o‘z mohiyatidan axloqiy javobgarlikdan chekinishidir. Shuning
uchun korrupsiyani yengish uchun insonning ichki dunyosini, ma’naviyatini, qadrivatlarini tiklash zarur.

Mamlakatimiz tajribasi shuni ko‘rsatadiki, korrupsiyaga qarshi kurashda shaxsning ma’naviy yetuk-
ligi, axloqiy tarbiyasi va fuqarolik mas’uliyati asosiy o‘rinni egallaydi. Bu esa ijtimoiy-falsafiy nuqtai na-
zardan inson va jamiyat uyg ‘unligining eng muhim omilidir.

